
					Prawfddarllenwyd y dudalen hon

Rhwydd heb wâd rhydd wybodaeth—gu wempawg

O gwmpas coginiaeth;

Dysg yn deg â'i chweg wiw chwaeth_i'r gwragedd

Yn bert a llonwedd barotoi lluniaeth.



Rhyfedd mor glodfawr hefyd—a dwysgall,

Y dysga'r ieuenctyd;

Fe rydd bob cyfarwyddyd

I'r rhei'ni iawn bobli'r byd.



I'r meibion dan rhod fe noda—' r adeg

Briodol i wreica;

Ac i'r merched d'wed air da,

Eres, pa bryd i wra.



Rhydd ddengmlwydd (arwydd orau)—ar hugain,

Neu ragor i'r llanciau;

Cu enethod, cân' hwythau,

O'i ran ef, wra yn iau.



Plant ffol i ddiafol, medd O,—yw pob un,

Pawb oll na phriodo,

Er mwyn cael, ar drafael dro,

Hap hylwydd wrth epilio.



Os gwir hyn, ys gwae rhei'ni—na feiddiant

Feddwl am briodi;

Gresyn na wnaent ymgroesi—a chanfod

Mor dra hynod yw eu mawr drueni.



Mae Eta'n trin y mater—is wybren

Yn sobraidd bob amser,

Er hyny, prin yr hanner—o'r Cymry,

A dŷn i fyny o dan ei faner.

